ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 

 

Ո Ր Ո Շ ՈՒ Մ

………….............................. 2017  թվականի N ……….. – Ն

ՀԱՐԿԱՅԻՆ ՄԱՐՄՆԻ ԳՐԱՎՈՐ ՀԱՐՑՄԱՆ ԿԱՊԱԿՑՈՒԹՅԱՄԲ ԵՐՐՈՐԴ ԱՆՁԱՆՑ ԿՈՂՄԻՑ ՏՐԱՄԱԴՐՎՈՂ ԼՐԱՑՈՒՑԻՉ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ

Հիմք ընդունելով Հայաստանի Հանրապետության հարկային օրենսգրքի 350-րդ հոդվածի 2-րդ մասը` Հայաստանի Հանրապետության կառավարությունը որոշում է.

1. Սահմանել հարկային մարմնի գրավոր հարցման կապակցությամբ երրորդ անձանց կողմից տրամադրվող լրացուցիչ տեղեկատվություն ներկայացնելու կարգը` համաձայն հավելվածի:

2. Սույն որոշումն ուժի մեջ է մտնում 2018 թվականի հունվարի 1-ից:

Հավելված 

ՀՀ կառավարության 2017թվականի

______________-ի ______-ի N _____-Ն որոշման

 

Կ Ա Ր Գ

ՀԱՐԿԱՅԻՆ ՄԱՐՄՆԻ ԳՐԱՎՈՐ ՀԱՐՑՄԱՆ ԿԱՊԱԿՑՈՒԹՅԱՄԲ ԵՐՐՈՐԴ ԱՆՁԱՆՑ ԿՈՂՄԻՑ ՏՐԱՄԱԴՐՎՈՂ ԼՐԱՑՈՒՑԻՉ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ

I. ԸՆԴՀԱՆՈՒՐ ԴՐՈՒՅԹՆԵՐ

 

1. Սույն կարգով կարգավորվում են հարկային մարմնի գրավոր հարցման կապակցությամբ երրորդ անձանց կողմից լրացուցիչ տեղեկատվություն (այսուհետ` լրացուցիչ տեղեկատվություն) ներկայացնելու հետ կապված հարաբերությունները:

2. Սույն կարգի կիրառության իմաստով՝ հարկային մարմին ներկայացվող լրացուցիչ տեղեկատվություն են համարվում Հայաստանի Հանրապետության հարկային օրենսգրքի 350-րդ հոդվածով սահմանված երրորդ անձանց կողմից այլ հարկ վճարողների վերաբերյալ Հայաստանի Հանրապետության օրենսդրությամբ սահմանված կարգով իրենց մոտ առկա՝ բացառապես հարկերի հաշվարկմանն առնչվող գործարքների, ապրանքների ֆիզիկական ծավալների, դրանց տեղաշարժի, իրացման փաստացի գների, իրենց կողմից և իրենց հաշվին վճարված եկամուտների, պահված հարկերի, գույքի կամ եկամուտների, հարկման նպատակով անհրաժեշտ այլ տվյալների մասին տեղեկությունները:
3. Սույն կարգի դրույթները չեն տարածվում հարկ վճարողների կողմից ներկայացվող այն տեղեկությունների վրա, որոնք Հայաստանի Հանրապետության հարկային օրենսգրքով սահմանված կարգով ներկայացվում են հարկային մարմին:
II. ԵՐՐՈՐԴ ԱՆՁԱՆՑ ԿՈՂՄԻՑ ՀԱՐԿԱՅԻՆ ՄԱՐՄՆԻՆ ԼՐԱՑՈՒՑԻՉ ՏԵՂԵԿԱՏՎՈՒԹՅՈՒՆ ՏՐԱՄԱԴՐԵԼՈՒ ԸՆԹԱՑԱԿԱՐԳԸ

 

4. Երրորդ անձանցից լրացուցիչ տեղեկատվություն ստանալու համար հարկային մարմնի հարցումը կատարվում է հարկային մարմնի ղեկավարի կամ նրան փոխարինող պաշտոնատար անձի կողմից՝ թղթային կամ էլեկտրոնային եղանակով:

Երրորդ անձանց կողմից լրացուցիչ տեղեկատվության տրամադրումը կամ մերժումը (մասնակի մերժումը) կատարվում է հարկային մարմնի ղեկավարի կամ նրան փոխարինող պաշտոնատար անձի անունով՝ թղթային կամ էլեկտրոնային եղանակով:

5. Երրորդ անձանցից լրացուցիչ տեղեկատվություն ստանալու համար հարկային մարմնի հարցումը պետք է պարունակի հետևյալ տեղեկատվությունը.
1) երրորդ անձի լրիվ անվանումը.

2) երրորդ անձի ղեկավարի պաշտոնը (առկայության դեպքում), անունը (կամ անվան սկզբնատառը) և ազգանունը.

3) հարցման նպատակը (նպատակները), ինչի համար պահանջվում է լրացուցիչ տեղեկատվությունը` պարտադիր հղում կատարելով Հայաստանի Հանրապետության հարկային օրենգրքի 350-րդ հոդվածին և սույն կարգին.

4) լրացուցիչ տեղեկատվության նկարագրությունը, ներկայացման ողջամիտ ժամկետը և տրամադրելու ցանկալի ձևաչափը.
5) հարկային մարմնի համապատասխան ստորաբաժանման անվանումը և հեռախոսահամարը (հեռախոսահամարները), որի աշխատողները պատրաստել են հարցումը:

6. Երրորդ անձանց կողմից լրացուցիչ տեղեկատվություն տրամադրելու (մասնակի տրամադրելու) վերաբերյալ պատասխան գրությունը պետք է պարունակի հետևյալ տեղեկատվությունը.
1) հարկային մարմնի անվանումը.

2) հարկային մարմնի ղեկավարի պաշտոնը, անունը (կամ անվան սկզբնատառը) և ազգանունը.

3) հարցման ամսաթիվը և համարը.

4) լրացուցիչ տեղեկատվության նկարագրությունը և (կամ) տրամադրվող տեղեկատվությունը, իսկ մերժման (մասնակի մերժման) դեպքում՝ հիմնավոր պատճառը.

5) երրորդ անձի համապատասխան ստորաբաժանման անվանումը, հեռախոսահամարը և գրությունը պատրաստած աշխատողի անուն ազգանունը, իսկ ստորաբաժանման բացակայության դեպքում՝ պատասխանողի անուն ազգանունը և հեռախոսահամարը:

7. Հարկային մարմնի հարցման մերժումը (մասնակի մերժումը) համարվում է հիմնավոր՝
1) եթե հարցման մեջ ապահովված չեն կարգի 5-րդ կետի պահանջները, կամ

2) եթե լրացուցիչ տեղեկատվությունը պարունակում է պետական, բանկային, ապահովագրական, առողջապահական, վիճակագրական, առևտրային կամ օրենքով պահպանվող այլ գաղտնիք կազմող տեղեկություններ, կամ

3) եթե երրորդ անձի մոտ բացակայում է հարցման մեջ նշված լրացուցիչ տեղեկատվությունը:

8. Հարկային մարմնին լրացուցիչ տեղեկատվության տրամադրումն անվճար է:

9. Հարկային մարմնին երրորդ անձանց կողմից լրացուցիչ տեղեկատվության տրամադրման համար այլ անձանց համաձայնությունը պարտադիր չէ, եթե օրենսդրությամբ այլ բան նախատեսված չէ:

10. Երրորդ անձանցից ստացված լրացուցիչ տեղեկատվությունն օգտագործվում է բացառապես հարկային հսկողության իրականացման նպատակով և հրապարակման ենթակա չէ:

ՀԻՄՆԱՎՈՐՈՒՄ

«ՀԱՐԿԱՅԻՆ ՄԱՐՄՆԻ ԳՐԱՎՈՐ ՀԱՐՑՄԱՆ ԿԱՊԱԿՑՈՒԹՅԱՄԲ ԵՐՐՈՐԴ ԱՆՁԱՆՑ ԿՈՂՄԻՑ ՏՐԱՄԱԴՐՎՈՂ ԼՐԱՑՈՒՑԻՉ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Իրավական ակտի անհրաժեշտությունը 

Նախագիծը մշակվել է ի կա​տա​​​​րումն Հա​յաս​տա​​​նի Հանրապետության վարչապետի 2017 թվականի հունվարի 19-ի թիվ 35-Ա որոշմամբ հաստատված՝ Հայաստանի Հանրապետության hարկային օրենսգրքի կի​րար​կումն ապա​​հովող միջո​ցա​ռումների ցանկի 76-րդ կետի: Նախագծի ընդունման նպատակը ՀՀ Ազգային ժողովի կողմից 2016 թվականի հոկտեմբերի 4-ին ըն​դուն​ված` Հայաստանի Հանրապետության հարկային օրենսգրքով  (այսուհետ՝ Օրենսգիրք) սահմանված պահանջների ապա​​​​հովելն է:

2. Ընթացիկ իրավիճակը և խնդիրները

Ներկայումս գործող օրենսդրության համաձայն՝ հարկային մարմնի գրավոր հարցման կապակցությամբ երրորդ անձանց կողմից ներկայացվում է լրացուցիչ տեղեկատվություն (ՀՀ կառավարության 2010 թվականի դեկտեմբերի 30-ի «Հարկային մարմնի գրավոր հարցման կապակցությամբ երրորդ անձանց կողմից տրամադրվող լրացուցիչ տեղեկատվություն ներկայացնելու կարգը սահմանելու մասին» №1753-Ն որոշում), սակայն վերջինիս պահանջները չեն համապատասխանում Օրենսգրքի պահանջներին:
3. Տվյալ բնագավառում իրականացվող քաղաքականությունը

ՀՀ Ազգա​յին ժո​ղո​վի կող​մից ընդունված Օրենսգրքի 350-րդ հոդվածով սահմանվել է, որ հարկային մարմինը՝ Հայաստանի Հանրապետության կառավարության սահմանած կարգով՝ երրորդ անձանց կատարած գրավոր հարցման դեպքում ստանում է տեղեկատվություն՝ երրորդ անձանց կողմից այլ հարկ վճարողների կամ այլ ֆիզիկական անձանց վերաբերյալ Հայաստանի Հանրապետության օրենսդրությամբ սահմանված կարգով իրենց մոտ առկա՝ բացառապես հարկերի հաշվարկմանն առնչվող գործարքների, ապրանքների ֆիզիկական ծավալների, դրանց տեղաշարժի, իրացման փաստացի գների, իրենց կողմից և իրենց հաշվին վճարված եկամուտների, պահված հարկերի, գույքի կամ եկամուտների, հարկման նպատակով անհրաժեշտ տվյալների մասին:

 4. Կարգավորման նպատակը և բնույթը

Նախագծի ընդունմամբ կկարգավորվի հարկային մարմնի կողմից երրորդ անձանց մոտ առկա՝ հարկ վճարողների կամ ֆիզիկական անձանց վերաբերյալ՝ բացառապես հարկերի հաշվարկմանն առնչվող տվյալների ստացման գործընթացը:
5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության կառավարությանն առընթեր պետական եկամուտների կոմիտեի կողմից:

6. Ակնկալվող արդյունքը 

Նախագծի ընդուն​​ման արդ​յուն​քում ակնկալվում է, որ երրորդ անձանց կողմից այլ հարկ վճարողների կամ այլ ֆիզիկական անձանց վերաբերյալ Հայաստանի Հանրապետության օրենսդրությամբ սահմանված կարգով իրենց մոտ առկա՝ բացառապես հարկերի հաշվարկմանն առնչվող գործարքների, ապրանքների ֆիզիկական ծավալների, դրանց տեղաշարժի, իրացման փաստացի գների, իրենց կողմից և իրենց հաշվին վճարված եկամուտների, պահված հարկերի, գույքի կամ եկամուտների, հարկման նպատակով անհրաժեշտ լրացուցիչ տեղեկատվությունը կներկայացվի հարկային մարմին: 

       ՏԵՂԵԿԱՆՔ
«ՀԱՐԿԱՅԻՆ ՄԱՐՄՆԻ ԳՐԱՎՈՐ ՀԱՐՑՄԱՆ ԿԱՊԱԿՑՈՒԹՅԱՄԲ ԵՐՐՈՐԴ ԱՆՁԱՆՑ ԿՈՂՄԻՑ ՏՐԱՄԱԴՐՎՈՂ ԼՐԱՑՈՒՑԻՉ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հարկային մարմնի գրավոր հարցման կապակցությամբ երրորդ անձանց կողմից տրամադրվող լրացուցիչ տեղեկատվություն ներկայացնելու կարգը սահմանելու մասին» ՀՀ կառավարության որոշման նախագծի ընդուն​​ման առն​չությամբ այլ իրա​վա​կան ակ​տե​​րի ըն​դուն​​ման անհ​րա​ժեշ​տու​թյուն չի առա​​ջա​նում:

       ՏԵՂԵԿԱՆՔ
«ՀԱՐԿԱՅԻՆ ՄԱՐՄՆԻ ԳՐԱՎՈՐ ՀԱՐՑՄԱՆ ԿԱՊԱԿՑՈՒԹՅԱՄԲ ԵՐՐՈՐԴ ԱՆՁԱՆՑ ԿՈՂՄԻՑ ՏՐԱՄԱԴՐՎՈՂ ԼՐԱՑՈՒՑԻՉ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՄԲ ՊԵՏԱԿԱՆ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ

«Հարկային մարմնի գրավոր հարցման կապակցությամբ երրորդ անձանց կողմից տրամադրվող լրացուցիչ տեղեկատվություն ներկայացնելու կարգը սահմանելու մասին» ՀՀ կառավարության որոշման նախագծի ընդուն​​մամբ պե​տական եկա​​մուտ​ների նվա​զե​​ցում կամ ծախ​​​սերի ավելա​ցում տեղի չի ունե​նա:

ԱՄՓՈՓԱԹԵՐԹ

«ՀԱՐԿԱՅԻՆ ՄԱՐՄՆԻ ԳՐԱՎՈՐ ՀԱՐՑՄԱՆ ԿԱՊԱԿՑՈՒԹՅԱՄԲ ԵՐՐՈՐԴ ԱՆՁԱՆՑ ԿՈՂՄԻՑ ՏՐԱՄԱԴՐՎՈՂ ԼՐԱՑՈՒՑԻՉ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸գրության ստացման ամսաթիվը, գրության համարը
	Առարկության/ առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1.
	ՀՀ սպորտի և երիտասարդական հարցերի նախարարություն

16.02.2017թ. N1/5.1/219-17
	Առաջարկություններ չկան
	
	

	2.
	ՀՀ արտաքին գործերի նախարարություն

17.02.2017թ. N1111/7510-17
	Առաջարկություններ չկան
	
	

	3.
	ՀՀ ԿԱ միջուկային անվտանգության կարգավորման պետական կոմիտե

17.02.2017թ.

 N10-Մ-27
	Առաջարկություններ չկան
	
	

	4.
	ՀՀ տարածքային կառավարման և զարգացման նախարարություն 

20.02.2017թ. N01/16.2/899-17


	Առաջարկություններ չկան
	
	

	5.
	ՀՀ տրանսպորտի, կապի և տեղեկատվական տեխնոլոգիաների նախարարություն

18.02.2017թ. N01/15.1/2329-17
	Առաջարկություններ չկան
	
	

	6.
	ՀՀ գյուղատնտեսության նախարարություն

20.02.2017թ. NԻԱ/ՀԾ-2/1342-17
	   Որոշման նախագծի՝ 1-ին կետով սահմանվող հավելվածի 4-րդ կետում երրորդ անձանցից լրացուցիչ տեղեկատվություն ստանալու համար հարկային մարմնի հարցման հետ միաժամանակ կցել նաև հավելվածի 6-րդ կետով նախատեսված երրորդ անձանց կողմից տրամադրվելիք (մասնակի տրամադրվելիք) տեղեկատվության ձևը` սահմանելով համապատասխան ձևաթուղթ:


	Չի ընդունվել
	Առանձին ձևաչափի անհրաժեշտությունը բացակայում է, քանի որ հավելվածի 5-րդ կետի 4-րդ ենթակետով ներկայացվելու է նաև տեղեկատվության տրամադրման ցանկալի ձևաչափը:



	7.
	ՀՀ ԿԱ անշարժ գույքի կադաստրի պետական կոմիտե

20.02.2017թ. NՄՍ/ԼԱ/1282-17
	Առաջարկություններ չկան
	
	

	8.
	ՀՀ ԿԱ պետական գույքի կառավարման վարչություն

20.02.2017թ. N01/13.23/970-17
	Առաջարկություններ չկան
	
	

	9.
	ՀՀ առողջապահության նախարարություն

20.02.2017թ. NԼԱ/11.2/1897-17


	Առաջարկություններ չկան
	
	

	10.
	ՀՀ էներգետիկ ենթակառուցվսծքների և բնական պաշարների նախարարություն

21.02.2017թ. N01/13.2/918-17
	Առաջարկություններ չկան
	
	

	11.
	ՀՀ աշխատանքի և սոցիալական հարցերի նախարարություն

20.02.2017թ. NԱԱ/ՀՄ-2-2/1721-17
	Առաջարկություններ չկան
	
	

	12.
	ՀՀ արտակարգ իրավիճակների նախարարություն

20.02.2017թ. N1/06.1/1624-17
	Առաջարկություններ չկան
	
	

	13.
	ՀՀ ԿԱ քաղաքաշինության պետական կոմիտե

22.02.2017թ. N01/18/713-17


	    Որոշման նախագծի վերնագրերում և 1-ին կետերում «սահմանել» բառը և դրա հոլովաձևերը համապատասխանաբար փոխարինել «հաստատել» բառով և դրա հոլովաձևերով:


	Չի ընդունվել
	 ՀՀ հարկային օրենգրքի 350-րդ հոդվածով նախատեսվում է սահմանել  կարգերը:

	14.
	ՀՀ կրթության և գիտության նախարարություն

22.02.2017թ. N01/11.2/2173-17


	Առաջարկություններ չկան
	
	

	15.
	ՀՀ բնապահպանության նախարարություն

23.02.2017թ. N01/04.3/10389-17


	Առաջարկություններ չկան
	
	

	16.
	ՀՀ ԿԱ քաղաքացիական ավիացիայի գլխավոր վարչություն

20.02.2017

N1.1/41/362-17
	Առաջարկություններ չկան
	
	

	17.
	ՀՀ ազգային վիճակագրական ծառայություն

22.02.2017

N2-62-321


	    Հավելվածի 7-րդ կետի 2-րդ ենթակետում  «առևտրային» բառից հետո ավելացնել «վիճակագրական» բառը:

Վերոնշյալը պայմանավորված է այն հանգամանքով, որ ՄԱԿ-ի պաշտոնական վիճակագրական հիմնարար սկզբունքներից է 6-րդ՝ «Գաղտնիություն» սկզբունքի  պահանջների համաձայն (ՄԱԿ-ի գլխավոր վեհաժողովի թիվ 68/261 բանաձև, ընդունված 29.01.2014թ.)«Վիճակագրական հաստատությունների կողմից վիճակագրական մշակման համար հավաքագրվող անհատական տվյալները, անկախ այն հանգամանքից, թե դրանք վերաբերվում են ֆիզիկական թե իրավաբանական անձանց, պետք է կրեն խիստ գաղտնի բնույթ և օգտագործվեն բացառապես վիճակագրական նպատակներով»:

Վերոնշյալն ամրագրված է նաև «Պետական վիճակագրության մասին» ՀՀ օրենքի 14-րդ հոդվածի 7-րդ մասով:
	Ընդունվել է
	Կատարվել է համապատասխան փոփոխություն

	18.
	ՀՀ ԿԱ ոստիկանություն

23.02.2017

N24/421
	       Ուժը կորցրած ճանաչել կամ կատարել համապատասխան փոփոխություններ 30.12.2010թ. N1759-Ն, 24.07.1997թ. N294 որոշումների մեջ
	Ընդունվել է ի գիտություն
	Համապատասխան որոշումը ուժը կորցրած կճանաչվի մեկ միասնական փաթեթով:

	19.
	ՀՀ մշակույթի նախարարություն

24.02.2017թ. N05/06/900-17


	Առաջարկություններ չկան
	
	

	20.
	ՀՀ ԿԱ ազգային անվտանգության ծառայություն

27.02.2017թ. N11/138


	Առաջարկություններ չկան
	
	

	21.
	ՀՀ տնտեսական զարգացման և ներդրումների նախարարություն

28.02.2017թ. N05/10.1/1905-17


	Առաջարկություններ չկան
	
	

	22.
	ՀՀ ֆինանսների նախարարություն

27.03.2017թ. N01/2-3/5369-17


	1. Նախագծի 1-ին կետով սահմանվող հավելվածի 3-րդ կետի համաձայն, նախագծի կի​րառ​​ման առումով երրորդ անձ է համարվում պետական կառավարման կամ տեղական ինքնա​​​​կառավարման մարմինը, հարկ վճարողը, որը ՀՀ օրենսդրու​​թյամբ սահմանված կար​գով հարկային մարմին է ներկայացնում այլ հարկ վճարողի գործարքի, գործառնության կամ գոր​​​ծու​նեության մասին տեղեկություններ:

Միաժամանակ, ՀՀ հարկային օրենսգրքի 4-րդ հոդվածի 1-ին մասի 11-րդ կետի համա​ձայն, հարկ վճարող է համարվում կազմակերպությունը կամ ֆիզիկական անձը (այդ թվում՝ անհատ ձեռնարկատերը, նոտարը), որը Օրենսգրքով կամ վճարների վերաբերյալ ՀՀ օրենք​​նե​​րով սահմանված դեպքերում, ունի կամ կարող է ունենալ հարկ կամ վճար վճարելու պար​​​​տա​վո​րու​թյուն:

Հաշվի առնելով վերոգրյալը, ինչպես նաև այն, որ նախագծով սահմանված ընթացա​կար​​​գերի  համաձայն, ըստ էության, նախագիծը չի վերաբերում անհատ ձեռնարկատեր և նոտար չհանդիսացող ֆիզիկական անձանցից տեղեկություններ ստանալուն` առաջարկում ենք հստակեցնել, որ նախագծի կիրառման առու​մով երրորդ անձ չեն համարվում անհատ ձեռ​նարկատեր և նոտար չհանդիսացող ֆիզի​կա​կան անձինք:

2. Առաջարկում ենք նախագծի 1-ին կետով սահմանվող հավելվածի 5-րդ կետում սահ​մա​նել, որ երրորդ անձանցից լրացուցիչ տեղեկատվություն ստանալու համար հարկային մարմնի հարցումը պետք է պարունակի հղում այն իրավական ակտերի դրույթներին, որոնց հիման վրա կատարվում է հարցումը: Մասնավորապես, հարցումը պետք է պարունակի հղում ՀՀ հարկային օրենսգրքի 350-րդ հոդվածին, ինչպես նաև նախագծով սահմանվող կարգին:

3. Հաշվի առնելով այն հանգամանքը, որ երրորդ անձանցից լրացուցիչ տեղե​կատ​վու​թյուն ստանալու՝ հարկային մարմնի հարցումը ուղղվելու է նաև անհատ ձեռնարկատերերին և նոտարներին` առաջարկում ենք հստակեցնել, թե նախագծի 1-ին կետով սահմանվող հավել​​​վածի 5-րդ կետի 1-ին և 2-րդ ենթակետերում անհատ ձեռնարկատիրոջ կամ նոտարի մասով ինչպիսի տեղեկատվություն պետք է պարունակի հարցումը: Առաջարկում ենք համա​պա​​տաս​խան փոփոխություն կատարել նաև նախագծի 1-ին կետով սահմանվող հավելվածի 6-րդ կետի 5-րդ ենթակետում:

4. Առաջարկում ենք նախագծի 1-ին կետով սահմանվող հավելվածի 6-րդ կետում սահ​մա​​նել, որ երրորդ անձանց կողմից լրացուցիչ տեղեկատվություն տրամադրելու (մասնակի տրա​​մադ​րելու) վերաբերյալ պատասխան գրությունը պետք է տվյալներ պարունակի նաև տեղե​​կատ​վություն տրամադրողի անվանման վերաբերյալ:

5. Առաջարկում ենք նախագծով սահմանել, որ նախագիծը չի վերաբերում հարկ վճա​րող​ն​​երի կողմից ներկայացվող այն տեղեկություններին, որոնք ՀՀ հարկային օրենսգրքով սահ​մանված կարգով արդեն իսկ ներկայացվում են հարկային մարմնին:


	Ընդունվել է մասնակի
	1. 3-րդ անձի սահմանումը բխում է ՀՀ հարկային օրենսգրքի 350-րդ հոդվածի 1-ին մասի 4-րդ կետից: 

2. 2-րդ, 3-րդ, 4-րդ և 5-րդ կետերով ներկայացված առաջարկություններն ընդունվել են, կատարվել են համապատասխան փոփոխություններ: 

	23
	ՀՀ արդարադատության նախարարություն
04.05.2017թ.

N02/14/7320-17

	Որոշման նախագծով հաստատված հավելվածով (այսուհետ` հավելված) նախատեսված են երրորդ անձանցից լրացուցիչ տեղեկատվություն հարկային մարմնին տրամադրելու ընթացակարգին վերաբերող դրույթներ, մինչդեռ պարզ չէ, թե հարկային մարմնի կողմից հարցված տեղեկատվությունը երրորդ անձանց կողմից ինչ ժամկետներում է տրամադրվելու, ինչպես նաև պարզ չէ, թե վերը նշված տեղեկությունները չներկայացնելու դեպքում ինչ իրավական հետևանքներ կարող են առաջանալ: Այդ առումով անհրաժեշտ է նկատի ունենալ նաև «Իրավական ակտերի մասին» ՀՀ օրենքի 45-րդ հոդվածի 3-րդ մասի դրույթները, որոնց համաձայն` նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն: 
Ելնելով վերոգրյալից` նախագծում անհրաժեշտ է նախատեսել երրորդ անձանց կողմից տեղեկատվության ներկայացման ժամկետների, ինչպես նաև տեղեկատվությունը չտրամադրելու արդյունքում առաջացող իրավական հետևանքների վերաբերյալ դրույթներ:




Միաժամանակ հայտնում ենք նաև, որ ՀՀ կառավարության 2010 թվականի դեկտեմբերի 30-ի N 1753-Ն որոշմամբ սահմանվել է հարկային մարմնի գրավոր հարցման կապակցությամբ երրորդ անձանց կողմից տրամադրվող լրացուցիչ տեղեկատվություն ներկայացնելու կարգը: Այդ առումով գտնում ենք, որ նախագծի ընդունման պարագայում անհրաժեշտություն կառաջանա ուժը կորցրած ճանաչել ՀՀ կառավարության 2010 թվականի դեկտեմբերի 30-ի N 1753-Ն որոշումը:
	Ընդունվել է մասնակի
Ընդունվել է ի գիտություն
	Կատարվել է համապատասխան փոփոխություն, հստակեցվել է տեղեկատվության տրամադրման ժամկետը:
Համապատասխան որոշումը ուժը կորցրած կճանաչվի մեկ միասնական փաթեթով:

	24.
	ՀՀ ֆինանսների նախարարություն

04.09.2017թ.
 N 01/2-3/16017-17

	       Նախագծի 1-ին կետով սահմանվող հավելվածի 3-րդ կետի համաձայն, նախագծի կի​րառ​​ման առումով երրորդ անձ է համարվում պետական կառավարման կամ տեղական ինքնա​​​​կառավարման մարմինը, հարկ վճարողը, որը ՀՀ օրենսդրու​​թյամբ սահմանված կար​գով հարկային մարմին է ներկայացնում այլ հարկ վճարողի գործարքի, գործառնության կամ գոր​​​ծու​նեության մասին տեղեկություններ:
Միաժամանակ, ՀՀ հարկային օրենսգրքի 4-րդ հոդվածի 1-ին մասի 11-րդ կետի համա​ձայն, հարկ վճարող է համարվում կազմակերպությունը կամ ֆիզիկական անձը (այդ թվում՝ անհատ ձեռնարկատերը, նոտարը), որը Օրենսգրքով կամ վճարների վերաբերյալ ՀՀ օրենք​​նե​​րով սահմանված դեպքերում, ունի կամ կարող է ունենալ հարկ կամ վճար վճարելու պար​​​​տա​վո​րու​թյուն:

Հաշվի առնելով վերոգրյալը, ինչպես նաև այն, որ նախագծով սահմանված ընթացա​կար​​​գերի  համաձայն, ըստ էության, նախագիծը չի վերաբերում անհատ ձեռնարկատեր և նոտար չհանդիսացող ֆիզիկական անձանցից տեղեկություններ ստանալուն` առաջարկում ենք հստակեցնել, որ նախագծի կիրառման առու​մով երրորդ անձ չեն համարվում անհատ ձեռ​նարկատեր և նոտար չհանդիսացող ֆիզի​կա​կան անձինք: 
	Ընդունվել է ի գիտություն
	Նախագծի 1-ին կետով սահմանվող հավելվածի 2-րդ կետը վերախմբագրվել է: 3-րդ անձ հասկացությունը բխում է ՀՀ հարկային օրենսգրքի 350-րդ հոդվածի 1-ին մասի 4-րդ կետի սահմանումից:

